
«Татарстан Республикасында мәдәни мирас объектлары турында»
Татарстан Республикасы Законының 12 статьясына үзгәреш кертү хакында» Татарстан Республикасы закон проектына
АҢЛАТМА 


«Татарстан Республикасында мәдәни мирас объектлары турында» Татарстан Республикасы Законының 12 статьясына үзгәреш кертү хакында» Татарстан Республикасы закон проекты республика законнарын федераль законнардагы үзгәрешләргә туры китерү максатыннан әзерләнгән. 
«Россия Федерациясе халыкларының мәдәни мирас объектлары (тарихи һәм мәдәни ядкарьләре) турында» Федераль законның 27 һәм 476 статьяларына үзгәрешләр кертү хакында» 2018 елның 27 декабрендәге 532-ФЗ номерлы Федераль закон белән мәдәни мирас объектларына мәгълүмати язмалар һәм билгеләр урнаштыру турындагы нигезләмәгә төзәтмәләр кертелгән. 
Мәдәни мирас объектларына мәгълүмати язмалар һәм билгеләр урнаштыру тәртибен билгеләү вәкаләте Россия Федерациясе субъектлары компетенциясеннән алып ташланып, Россия Федерациясе Хөкүмәте компетенциясенә кертелгән.
Мәдәни мирас объектларына мәгълүмати язмалар һәм билгеләрне урнаштыру вазыйфасы «Россия Федерациясе халыкларының мәдәни мирас объектлары (тарихи һәм мәдәни ядкарьләре) турында» Федераль законның 476 статьясының 11 пунктында күрсәтелгән затларга, икенче төрле әйткәндә саклау бурычлары йөкләнгән затларга йөкләнә дип билгеләнгән. 
Билгеләнгән норма белән кайсы очракларда саклау бурычлары кайсы затлар тарафыннан башкарылырга тиешлеге регламентлаштырылган, аерым алганда, әгәр дә реестрга кертелгән мәдәни мирас объекты федераль милектә, Россия Федерациясе субъектының дәүләт милкендә, муниципаль милектә торса һәм унитар предприятиегә яки учреждениегә хуҗалык алып бару хокукында яки оператив идарә хокукында тапшырылмаган яки Россия Федерациясе, Россия Федерациясе субъекты, муниципаль берәмлек исеменнән түләүсез файдалануга тапшырылмаган булса, саклау вазыйфалары әлеге милек хуҗасы вәкаләтләрен гамәлгә ашыру вәкаләтләренә ия булган башкарма хакимиятнең федераль органы, Россия Федерациясе субъектының башкарма хакимият органы, җирле үзидарә органы тарафыннан башкарылырга тиеш дип билгеләнгән.
Әлеге нигезләмәләр нигезендә закон проекты тарафыннан Татарстан Республикасы милкендәге мәдәни мирас объектларына мәгълүмати язмалар һәм билгеләрне урнаштыру, Федераль закон нигезендә мәгълүмати язмалар һәм билгеләрне урнаштыру башка затлар тарафыннан гамәлгә ашырыла торган очраклардан тыш, Татарстан Республикасы милке хуҗасы вәкаләтләрен гамәлгә ашыру вәкаләтенә ия булган Татарстан Республикасы башкарма хакимият органы тарафыннан гамәлгә ашырыла дип карала. 

